
ABSTRAK 

 

 

Malaysia merupakan negara yang kedudukan di dalam lingkaran kelajuan angin rendah. 
Kelajuan angin yang rendah membuatkan turbin angin susah untuk berpusing dan 
menghasilkan kuasa angin. Kajian ini dijalankan bagi mengenal pasti turbin angin paksi 
menegak yang sesuai digunakan di Malaysia. Selain itu, kajian ini bertujuan untuk memilih 
jenis bilah yang sesuai digunakan sama ada jenis daya seret atau daya angkat. Kajian ini 
dijalankan menggunakan turbin angin paksi menegak sama ada Darrieus atau Savonius. 
Kajian ini juga mengkaji menggunakan kelajuan angin dibawah 5 m/s. Selain itu, reka 
bentuk dibuat dengan menggunakan jenis bilah yang berbeza dan bilangan bilah yang 
berbeza supaya dapat mencari perbezaan pada setiap model turbin angin. Kajian ini 
dimulakan dengan reka bentuk turbin angin paksi menegak menggunakan perisian 
SolidWork. enam rekabentuk turbin angin paksi menegak dibuat untuk di simulasi 
menggunakan perisian ANSYS CFX. empat model turbin angin paksi menegak adalah 
berjenis daya angkat dan dua model turbin angin paksi menegak berjenis daya seret Simulasi 
dijalankan mengunakan kelajuan angin 2 m/s, 3 m/s, 4 m/s dan 5 m/s kerana nilai tersebut 
adalah kelajuan angin yang biasa di Malaysia. Turbin angin yang disimulasi akan 
menghasilkan nilai daya, tekanan, kelajuan turbin angin dan kilas. Nilai yang diperolehi akan 
dibandingkan untuk menentukan turbin angin terbaik dan dari perbandingan tersebut turbin 
angin yang menggunakan aerofoil NACA0015 dan menggunakan lapan bilah merupakan 
turbin angin yang terbaik digunakan pada kelajuan angin rendah kerana mempunyai daya 
menghasilkan tenaga yang tinggi serta kebolehan mula diri bagi memulakan putaran. 

ABSTRACT 

 

 

Malaysia is a country in the position of the ring of low wind speed. Low wind speed makes 
wind turbines difficult to rotate and generate wind power. This study was conducted to 
identify vertical axis wind turbines that are suitable for use in Malaysia. In addition, this 
study aimed to choose the appropriate type of blade used either type of force drag or lift. 
This study was conducted using wind turbines vertical axis Darrieus either or Savonius. The 
study also reviews using wind speed below 5 m/s. In addition, the design is made by using 
different blade types and number of different blades in order to find the differences at each 
model wind turbines. This study began with the design of vertical axis wind turbine using 
SolidWork software. six vertical axis wind turbine design made to be simulated using 
software ANSYS CFX. four vertical axis wind turbine model was the application lift and 
two vertical axis wind turbine model application force drag Simulation performed using 
wind speed 2 m/s, 3 m/s, 4 m/s and 5 m/s because these values are typical wind speed in 
Malaysia. Simulated wind turbines will produce value, force, pressure and torque speed wind 
turbines. The values obtained are compared to determine the best wind turbines and the 
comparison of wind turbines that use NACA0015 and use the eight aerofoil blade is the best 
wind turbines used in wind speed have low because high energy producing abilities start for 
starting rotation. 

PENGENALAN 

 

1.1 Latar Belakang 

Kuasa angin merupakan kuasa yang dihasilkan daripada angin yang berada di 

persekitaran yang menukar kepada kuasa mekanikal lalu menukar menjadi kuasa eletrik (EIS 

2015). Pada mulanya, manusia menggunakan kuasa angin dengan menggunakan kincir angin 

bagi tujuan pertanian, pam air dan sebagainya (energy world.com 2015). Turbin angin 

terdahulu banyak digunakan di Denmark, Belanda, dan negara-negara Eropah dan lebih 

dikenali dengan panggilan Windmill. Turbin angin merupakan satu inovasi daripada kincir 

angin yang digunakan oleh orang terdahulu. Turbin angin merupakan sejenis alat yang 

menukarkan tenaga kinetik daripada tenaga angin dan akhir sekali menjadi tenaga eletrik 

(Canadianggeographic, 2015). 

Angin bergerak dari satu kawasan ke satu kawasan berdasarkan aras tekanan dan 

mengikut prinsip alam tekanan tinggi akan bergerak ke tekanan rendah (National 

Geoghaphic, 2015). Kelajuan angin dipengaruhi oleh tekanan angin. Kawasan yang 

mempunyai tekanan angin rendah mempunyai kelajuan angin yang rendah dan kawasan 

yang mempunyai tekanan angin tinggi mempunyai kelajuan angin tinggi (Belhamadia, 

2014). Angin wujud disebabkan kehadiran matahari yang memanaskan permukaan bumi 

secara tidak langsung meningkatkan tekanan pada muka bumi (National Geographic, 2015).  

Malaysia terletak di linkaran tekanan angin rendah. Oleh itu, kelajuan angin di 

Malaysia secara umumnya adalah rendah (Belhamadia, 2014). Rajah 1.1 menunjukan peta 

kelajuan angin. Purata kelajuan angin tahunan di Malaysia adalah tidak melebihi 2 m/s 

bersamaan 7.2 km/j dan kelajuan angin  maksimum di Malaysia adalah 29 km/j. Angin di 

Malaysia tidak bertuip dalam keadaan yang seragam dan kelajuan angin bergantung pada 

kawasan dan bulan.  

Di Malaysia terdapat dua musim utama iaitu monsun barat daya dan monsun timur 

laut. Monsun barat daya biasanya berlaku di antara bulan Mei hingga bulan Jun dan kelajuan 

angin pada masa tersebut adalah bawah 7 m/s. Monsun timur laut biasanya berlaku di antara 

bulan November hingga bulan Mac dan kelajuan angin adalah 15 m/s (Christopher Teh, 

2013). Dua monsun tersebut berlaku pada Semenanjung Malaysia. Bagi Sabah dan sarawak 

pulak kelajuan angin pada bulan april hingga bulan september adalah 10 m/s. 

    

http://www.christopherteh.com/blog/

Rajah 1.1: Peta kelajuan angin

Berdasarkan kelajuan angin di Malaysia, Malaysia dikategorikan dalam keadaan angin yang 

berkelajuan rendah dan dapat dirujuk pada Radual 1.2. 

Jadual 1.1: Fasa kelajuan angin 

Daya 

kelajuan 

km/J 

 

Nama 

0 < 2 Tenang 

1 1 hingga 5 Udara ringan 

2 6 hingga 11 Bayu lembut 

3 12 hingga 19 Angin sempoi 

4 20 hingga 29 Angin sederhana 

5 30 hingga 39 Bayu segar 

6 40 hingga 50 Bayu kencang 

7 51 hingga 61 Angin kencang lemah 

8 62 hingga 74 Angin kencang 

9 76 hingga 87 Angin kencang kuat 

10 88 hingga 102 Rebut 

11 103 hingga 118 Ribut liar  

12 119+ taufan 

 

Berdasarkan pada Rajah 1.2, kelajuan angin di Malaysia pada fasa 2 dan keadaan angin 

hanya merasa angin pada muka. Ini menujukkan kelajun angin di Malaysia adalah sangat 

lemah. 

1.2 Kenyataan Masalah 

Pemanasan global merupakan isu utama dalam kehidupan harian. Pemanasan global 

terjadi daripada terkumpulnya gas karbon dioksida di ruangan udara dan menipiskan lapisan 

ozon dan gas karbon dioksida dilepaskan daripada bahan bakar fosil. Bagi menghasilkan 

tenaga bahan bakar fosil ini boleh digantikan dengan tenaga yang boleh diperbaharui seperti 

hidro, solar dan juga angin. 

Angin merupakan salah satu tenaga yang boleh diperbaharui dan tenaga angin juga 

tidak mencemarkan alam sekitar malah tidak mengeluarkan gas karbon dioksida ke ruangan 

udara (National Geographic, 2015). Tenaga angin ini juga dapat menjamin kesihatan kepada 

penduduk bumi dengan kurangnya gas karbon dioksida diruangan udara dan penyakit yang 

dapat dicegas seperti serangan jantung, kanser, kerosakan saraf dan masalah pernafasan 

(renewable energy, 2015). 

 

1.3 Hipotesis 

Hipotesis bagi projek ini adalah: 

1. Semakin banyak bilah yang digunakan semakin meningkat prestasi turbin angin 

paksi menegak. 

2. Aerofoil yang sesuai dengan keadaan angin di Malaysia akan meningkatkan 

prestasi turbin angin paksi menegak. 

1.4 Soalan Penyelidikan 

1. Apakah jenis turbin angin yang sesuai digunakan di Malaysia? 

2. Apakah jenis bilah yang sesuai digunakan pada kelajuan angin rendah yang mana 

julat kelajuan angin bawah daripada 5 m/s? 

3. Berapakah jumlah bilah yang sesuai digunakan bagi memperolehi kecekapan 

turbin angin yang maksimum? 

 

1.5 Objektif 

Tujuan utama ini dijalankan adalah: 

1. Mengkaji hubungkait bilangan bilah dengan prestasi turbin angin paksi menegak. 

2. Untuk mengkaji jenis aerofoil yang sesuai digunakan. 

 

1.6 Skop Projek 

Skop bagi projek ini adalah: 

1. Kajian dibuat hanya pada turbin angin paksi menegak samaada Darrieus atau 

Savonius. 

2. Kajian dibuat pada kelajuan angin yang rendah bawah daripada 5m/s. 

3. Menggunakan jenis bilah yang berbeza. 

4. Menggunakan bilangan bilah yang berbeza. 

1.7 Kelebihan dan Kekurangan Turbin Angin Paksi Menegak Pada Kelajuan Angin 

Rendah 

Kelemahan turbin angin paksi menegak adalah mempunyai kecekapan yang kurang 

berbanding turbin angin paksi mendatar disebabkan daya seret terhadap bilah apabila turbin 

mula berpusing. Ini dapat menurunkan prestasi turbin angin dan bilah turbin angin ini akan 

cepat haus jadi sudut padang perlu diambil kira bagi mengurangkan masalah ini. Nisbah 

daya angkat untuk perlu diambil kira dengan ini daya seret dapat dikurangkan dan masalah 

bilah haus akan dapat diselesaikan. Turbin angin paksi menegak ini juga mempunyai 

masalah untuk memulakan pusingan kerana turbin ini memerlukan tenaga angin yang kuat 

untuk menolak turbin ini supaya berpusing. Pemilihan bahan juga memainkan peranan 

supaya daya yang kecil cukup untuk menggerakan turbin angin paksi menegak. 

Selain daripada itu, konfigurasi turbin angin juga faktor peningkatan atau penurunan 

kuasa yang dihasilkan. Berdasarkan konfigurasi turbin angin dapat menentukan banyak 

mana tenaga angin yang dapat ditukarkan kepada tenaga elektrik. Konfigurasi adalah proses 

merekabentuk yang merangkumi susuran, dan bilangan bilah. 

 

 

 



 

 

1.8 Carta Gantt 

 

 

No Aktiviti 
2015 2016 

September Oktober November Disember Januari Febuari Mac April Mei 

1 Kajian dan 
penyelidikan          

2 Pembentukan 
turbin angin          

3 Simulasi turbin 
angin          

5 Membuat laporan          

Jadual 1.2: Carta Gantt 

